
Us dr nöie Wäut 
 

 
 
 

[Refrain:] 
Grüess us dr nöie Wäut 

dankend übercho;  
was i der aute fäut, 

fäut ir nöie-n-o. 
 

Im Outo chöi mer schaute,  
s’Velo isch verby, 

Atomchärn hei mer gschpaute, 
uf em Mond sy mer gsy 

Em Chräbs zwar no gschittert, 
doch s’Fänomen erchlärt, 

churz, s’Bewusstsy erwitteret: 
mir sy abgeklärt. 

 
S’gäb, mi chönt’s zwar verschwige, 

no Armuet und so, 
söue no me Ching züge, 

das hei sy drvo. 
Em Wouschtang zwar no gschittert, 

… 



 

D’Chriege sy hut meischtens chaut, 
usgfüert em grüene Tisch. 

me weis i däm Johrhundert haut, 
was hygienisch isch. 

Em Fride zwar no gschitteret, 
… 

 
I wott’s gar nid bestritte, 

Subversivi git’s noh geng, 
Kommunischte, Jesuite; 

früecher hät me die e d’Wäng. 
 

Er Toleranz no gschitteret, 
… 

 
Doch d’Universitäte, 

das zeigt doch, wär de bisch; 
i de Chöpf Outoritäte, 

was äbe wichtig isch. 
A einigem no gschitteret, 

doch d’Fänomen… 

